ԱՄՓՈՓԱԹԵՐԹ
«ՎՏԱՆԳԱՎՈՐ ԱՐՏԱԴՐԱՆՔԻ ԿԱՄ ԱՐՏԱԴՐԱՆՔԻ ԽՄԲԱՔԱՆԱԿԻ ԻՐԱՑՄԱՆ ԿԱՍԵՑՄԱՆ, ՀԵՏԿԱՆՉՄԱՆ, ՈՉՆՉԱՑՄԱՆ, ՕԳՏԱՀԱՆՄԱՆ ԵՆԹԱԿԱ ԱՊՐԱՆՔՆԵՐԻ ՑԱՆԿԸ, ՀԻՄՔԵՐԸ ԵՎ ԴԵՊՔԵՐԸ, ԿԱՐԳԸ ՍԱՀՄԱՆԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	ՀՀ ֆինանսների նախարարություն
	01․04․2024թ․

	
	№ 01/11-1/6931-2024

	ՀՀ ֆինանսների նախարարությունն ուսումնասիրել է «Հայաստանի Հանրապետությունում վտանգավոր արտադրանքի կամ արտադրանքի խմբաքանակի իրացման կասեցման, հետկանչման, ոչնչացման, օգտահանման ենթակա ապրանքների ցանկը, հիմքերը և դեպքերը, կարգը սահմանելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է

	Պետական եկամուտների կոմիտե 
	27․03․2024թ․

	
	№ 01/3-4/19305-2024

	ՀՀ պետական եկամուտների կոմիտեն քննարկել է «Հայաստանի Հանրապետությունում վտանգավոր արտադրանքի կամ արտադրանքի խմբաքանակի իրացման կասեցման, հետկանչման, ոչնչացման, օգտահանման ենթակա ապրանքների ցանկը, հիմքերը և դեպքերը, կարգը սահմանելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է

	[bookmark: _Hlk117097139]ՀՀ ներքին գործերի նախարարություն
	29․03․2024թ․

	
	№ 43/6/43025-24

	Ի պատասխան Ձեր 20․03․2024թ․ թիվ 01/3804-2024 գրության՝ ՀՀ ներքին գործերի          նախարարությունում ուսումնասիրվել է «Հայաստանի Հանրապետությունում վտանգավոր արտադրանքի կամ արտադրանքի խմբաքանակի իրացման, կասեցման, հետկանչման, ոչնչացման, օգտահանման ենթակա ապրանքների ցանկը, հիմքերը և դեպքերը, կարգը սահմանելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
		Ընդունվել է
	




	ՀՀ առողջապահության նախարարություն

	29․03․2024թ․

	
	№ ԱԱ/04/9072-2024

	Ի պատասխան 2024 թվականի մարտի 20-ի Ձեր թիվ 01/3804-2024 գրության՝ «Հայաստանի Հանրապետությունում վտանգավոր արտադրանքի կամ արտադրանքի խմբաքանակի իրացման կասեցման, հետկանչման, ոչնչացման, օգտահանման ենթակա ապրանքների ցանկը, հիմքերը և դեպքերը, կարգը սահմանելու մասին» Կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է


	ՀՀ տարածքային կառավարման և ենթակառուցվածքների նախարարություն
	01․04․2024թ․

	
	№ ԳՍ/25․2/9546-2024

	ՀՀ կառավարության 2021 թվականի փետրվարի 25-ի թիվ 252-Լ որոշման (այսուհետ՝ Որոշում) համաձայն՝ Կառավարության և վարչապետի որոշումները ստորագրում է վարչապետը, իսկ դրանց հավելվածները՝ վարչապետի աշխատակազմի ղեկավարը:
ՀՀ տարածքային կառավարման և ենթակառուցվածքների նախարարությունը առաջարկում է առաջնորդվել Որոշման 78-րդ կետով:
	Ընդունվել է


	ՀՀ շրջակա միջավայրի նախարարություն

	07․02․2024թ․

	
	№ 1/09.2/3544-2024

	1․ Նախագծի N 2 հավելվածով սահմանված արտադրանքի (ապրանքախմբերի) անվանումներից որոշները կարող են տարընթերցման տեղիք տալ, քանի որ ունեն ընդհանրական ձևակերպում (օրինակ՝ Երեխաների և դեռահասների համար նախատեսված արտադրանք) ուստի Նախագծի կարգավորման ենթակա  արտադրատեսակների շրջանակը սահմանագծելու, ինչպես նաև բացառություն կազմող արտադրանքը սահմանելու համար առաջարկում եմ Նախագծում հղում կատարել Հայաստանի Հանրապետության օրենսդրության մասը կազմող բոլոր այն տեխնիկական կանոնակարգերի համապատասխան  հավելվածներին (մասերին), որոնցով սահմանվում են տվյալ տեխնիկական կանոնակարգով կարգավորման ենթակա արտադրանքի կոնկրետ տեսակները։
	Չի ընդունվել
Ցանկով սահմանված բոլոր արտադրատեսակների համար գործում են համանուն տեխնիկական կանոնակարգեր, այդ թվում նաև որպես օրինակ բերված արտադրանքի համար՝ այն կոչվում է  
«Երեխաների և դեռահասների համար նախատեսված արտադրանքի անվտանգության մասին» Մաքսային միության տեխնիկական կանոնակարգ (ՄՄ ՏԿ 007/2011) և այդ տեխնիկական կանոնակարգերի օբյեկտ հանդիսացող արտադրանքի թե ԱՏԳ ԱԱ ծածկագրերը և թե համապատասխանության գնահատում պահանջվող փաստաթղթերը նախատեսված են այդ տեխնիկական կանոնակարգերին կից ցանկերով։

	2․ Հաշվի առնելով սույն Նախագծով, ինչպես նաև մաքսային ոլորտի օրենսդրությամբ սահմանված դեպքերում գոյացող մեծ քանակությամբ և բազմատեսակ՝   օգտահանման կամ ոչնչացման ենթակա արտադրանքի համար անհրաժեշտ ենթակառուցվածքների և համապատասխան մասնագիտացված կազմակերպությունների բացակայությունը, առաջարկում եմ ստեղծել և ներդնել օրենսդրական և տնտեսական մեխանիզմներ, ինչը խթան կհանդիսանա տնտեսավարողների համար՝ այդ արտադրանքի օգտահանման կամ ոչնչացման ոլորտում գործունեություն ձեռնարկելու համար։ 
Շրջակա միջավայրի նախարարությունն իր իրավասությունների շրջանակներում պատրաստ է մասնակցել վերը նշված օրենսդրական և տնտեսական մեխանիզմների ստեղծման և ներդնման աշխատանքներին։
	Ընդունվել է մասամբ 
ԵԱՏՄ տեխնիկական կանոնակարգերով նախատեսված են կատարման համար նաև օգտահանմանը վերաբերվող պարտադիր պահանջներ, որոնք պետք է կատարվեն ԵԱՏՄ անդամ պետության օրենսդրությամբ, ուստի նպատակահարմար ենք գտնում վերոնշյալ կարգի մշակում «Թափոնների մասին» օրենքի 8-րդ հոդվածի ժե) ենթակետի շրջանակներում, որում կարող են ներառվել նաև առաջարկվող մեխանիզմները։

	ՀՀ բարձր տեխնոլոգիական արդյունաբերության նախարարություն
	27․03․2024թ․

	
	№ 01/17․2/2926-2024

	Ի պատասխան Ձեր՝ 2024 թվականի մարտի 20-ի թիվ 01/3804-2024 գրության, տեղեկացնում եմ, որ «Հայաստանի Հանրապետությունում վտանգավոր արտադրանքի կամ արտադրանքի խմբաքանակի իրացման կասեցման, հետկանչման, ոչնչացման, օգտահանման ենթակա ապրանքների ցանկը, հիմքերը և դեպքերը, կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ ՀՀ բարձր տեխնոլոգիական արդյունաբերության նախարարությունն իր իրավասությունների շրջանակում առաջարկություններ չունի:
	Ընդունվել է

	ՀՀ պաշտպանության նախարարություն
	28․03․2024թ․

	
	№ ՊՆ/510/3283-2024

	2024 թվականի մարտի 20-ի Ձեր N 01/3804-24 գրության առնչությամբ հայտնում եմ, որ «Վտանգավոր արտադրանքի կամ արտադրանքի խմբաքանակի իրացման կասեցման, հետկանչման, ոչնչացման, օգտահանման ենթակա ապրանքների ցանկը, հիմքերը և դեպքերը, կարգը սահմանելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է

	Վարչապետի աշխատակազմի տեսչական մարմինների աշխատանքների համակարգման գրասենյակ
	01․04․2024թ․

	
	№48/50.4/11785-2024

	1․ Նախագծի հավելվածի N 1-ի 1-ին կետում առաջարկում եմ Նախագծի կարգավորման առարկա դարձնել նաև թանկարժեք մետաղներից պատրաստված իրերի հարգորոշման, հարգադրոշմման և առք ու վաճառքի հետ կապված հարաբերությունները:
	Չի ընդունվել
Համաձայն «Շուկայի վերահսկողության մասին» օրենքի 3-րդ հոդվածի 4-րդ մասի վտանգավոր է համարվում տեխնիկական կանոնակարգերին չհամապատասխանող արտադրանքը, իսկ թանկարժեք մետաղներից պատրաստված իրերի հարգորոշման, հարգադրոշմման և առք ու վաճառքի հետ կապված հարաբերությունների համար տեխնիկական կանոնակարգ առկա չէ։

	2․ Նախագծի հավելվածի N 1-ի 2-րդ կետի համաձայն՝ վտանգավոր արտադրանքի հետկանչի կազմակերպման կարգադրագիրն արձակում է Հայաստանի Հանրապետության շուկայի վերահսկողության տեսչական մարմինը և Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմինը՝ յուրաքանչյուրն իր իրավասության շրջանակներում (այսուհետ՝ տեսչական մարմին): Մեջբերված իրավադրույթի համատեքստում, առաջարկում եմ Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնի վերաբերյալ իրավակարգավորումը հանել, հիմք ընդունելով «Շուկայի վերահսկողության մասին» օրենքի 7-րդ հոդվածի 1-ին մասի 4-րդ կետը, որի համաձայն՝ Կառավարությունը սահմանում է վտանգավոր արտադրանքի կամ արտադրանքի խմբաքանակի իրացման կասեցման, հետկանչման, ոչնչացման, օգտահանման ենթակա ապրանքների ցանկը, հիմքերը և դեպքերը, կարգը, որով իր հերթին նախատեսվում կարգավորվել միայն Շուկայի վերահսկողության տեսչական մարմնին (այսուհետ՝ տեսչական մարմին) վերապահված վերահսկողության ոլորտները և գործունեությունը:
	Ընդունվել է մասամբ
Ֆինանսատնտեսական նախարարական կոմիտեի նիստի շրջանակներում կայացված որոշման համաձայն՝ նախագիծը լրամշակվել է՝ Հայաստանի Հանրապետության շուկայի վերահսկողության տեսչական մարմնի և Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնի փոխարեն նշելով «համապատասխան լիազոր տեսչական մարմինը (այսուհետ՝ տեսչական մարմին):»:
Ավելացվել է նաև վերահսկողություն իրականացնելու համար լիազորող նոր նորմ։

	3․ Նախագծի հավելված 1-ի 3-րդ կետի համաձայն՝ վտանգավոր արտադրանքի իրացման կասեցման, հետկանչման, ոչնչացման, օգտահանման հիմքերն են այն խախտումներն ու թերությունները, որոնք հայտնաբերվել են լաբորատոր փորձարկումների արդյունքով, արտաքին զննության արդյունքով, մարդու առողջությանը, շրջակա միջավայրին, ազգային անվտանգության պահպանությանը վնաս պատճառելու արձանագրված դեպքերով։
[bookmark: _Hlk163343425]Մինչդեռ Կառավարության 2019 թվականի հունիսի 6-ի թիվ 730-Ն որոշման վերլուծությունը ևս ցույց է տալիս, որ վտանգավոր արտադրանքը բացի նշված միջոցներից, հնարավոր է հայտնաբերել նաև փաստաթղթային, աշխատանքային չափանմուշի կիրառման, չափման միջոցի կիրառման միջոցով։ Միաժամանակ, քանի որ խախտումների հայտնաբերման մեթոդները սահմանվում են ստուգաթերթերում և Նախագծի կարգավորման առարկայից դուրս են, առաջարկում եմ հանել քննարկվող կարգավորումները։
	Ընդունվել է մասամբ
3-րդ կետում կատարվել է լրացում։

	4․ Նախագծի հավելվածի N 1-ի 4-րդ կետով սահմանվում է վտանգավոր արտադրանքի իրացման կասեցման, հետկանչման, ոչնչացման, օգտահանման հիմքերն, մինչդեռ պարզ չէ, թե որը կարող է հանդիսանալ իրացման կասեցման հիմք, իսկ որը՝ ոչնչացման հիմք: 
  Միաժամանակ, Նախագծի հավելվածի N 1-ի 4-րդ կետի 1-ին ենթակետում «տեսչական մարմինների» բառերը փոխարինել «Տեսչական մարմնի» բառով, իսկ «ստուգման» բառը փոխարինել «վերահսկողության» բառով, հիմք ընդունելով «Շուկայի վերահսկողության մասին» օրենքի 5-րդ հոդվածի 2-րդ մասը: 
Առաջարկում եմ նաև քննարկվող կետից հանել 3-րդ ենթակետը, համաձայն որի՝ վտանգավոր արտադրանքի իրացման կասեցման, հետկանչման, ոչնչացման, օգտահանման դեպք է նաև սպառողի կողմից հայտնաբերված վտանգավոր արտադրանքը։
Խնդիրը կայանում է նրանում, որ սպառողը, ի տարբերություն արտադրողի, մատակարարի, ներմուծողի կամ մանրածախ իրացնողի, չլինելով շուկայի պրոֆեսիոնալ մասնակից, չի կարող վերջնական եզրահանգում իրականացնել արտադրանքի վտանգավոր լինելու մասին։ Իսկ սպառողի մոտ արտադրանքի վտանգավոր լինելու մասին կասկածների առկայության դեպքում վերջինս կարող է դիմել Շուկայի վերահսկողության տեսչական մարմնին, որի վերահսկողության արդյունքով միայն կարող է հաստատվել արտադրանքի վտանգավոր լինելը։ 
	Ընդունվել է մասամբ
Նախագծի հավելվածի N 1-ի 4-րդ կետի 1-ին ենթակետում «ստուգման» բառը փոխարինվել է «վերահսկողության» բառով և հանվել է 3-րդ ենթակետը։

	[bookmark: _Hlk160536226][bookmark: _Hlk160468445][bookmark: _Hlk163344695][bookmark: _Hlk163344351]5․ Նախագծի հավելված 1-ի 5-րդ կետի 3-րդ ենթակետի համաձայն, եթե տնտեսավարող սուբյեկտը պարզել է կամ հիմքեր ունի ենթադրելու, որ իր կողմից շրջանառության մեջ դրված արտադրանքը հակասում է Հայաստանի Հանրապետության օրենքներով և իրավական այլ ակտերով սահմանված նորմերին, ապա նա պարտավոր է այդ մասին տեղեկացնել տեսչական մարմիններին, տվյալ վտանգավոր արտադրանքի արտադրողին, մատակարարին, սպառողին՝ հետկանչման պատճառների մասին զանգվածային լրատվության միջոցներով նախազգուշացնելով նրանց և իրազեկելով ազգաբնակչությանը հնարավոր ռիսկերի մասին։ Կարգավորման կապակցությամբ խնդրում եմ նկատի ունենալ, որ ի կատարումն «Շուկայի վերահսկողության մասին» օրենքի 7-րդ հոդվածի 1-ին մասի 3-րդ կետի Գրասենյակի կողմից մշակվել, շրջանառվել և Արդարադատության նախարարություն է ներկայացվել «Տնտեսավարող սուբյեկտների կողմից վտանգավոր արտադրանքի  մասին Շուկայի վերահսկողության տեսչական մարմնին, այլ պետական  մարմիններին, տվյալ արտադրանքի  մատակարարին, սպառողին տեղեկացնելու կարգը, դեպքերը, ժամկետները և ծանուցման ձևը սահմանելու մասին» Հայաստանի Հանրապետության կառավարության որոշման նախագիծը։ Ըստ այդմ, առաջարկում եմ քննարկվող կարգավորումը շարադրել հետևյալ խմբագրությամբ․ «Կառավարության սահմանած կարգով տեղեկացնել տեսչական մարմնին, այլ պետական  մարմիններին, տվյալ արտադրանքի  մատակարարին, սպառողին․»։
	Ընդունվել է

	6․ Նախագծի հավելվածի N 1-ի 6-րդ կետի համաձայն՝ տնտեսավարող սուբյեկտը վտանգավոր արտադրանքի տվյալ խմբաքանակը ինքնուրույն է հետ կանչում գնորդից մինչև 45 աշխատանքային օրվա ընթացքում՝ թերությունները վերացնելու նպատակով, ինչից հետո կրկին իրականացնում է համապատասխանության գնահատման գործընթաց և դրա մասին տեղեկացնում է տեսչական մարմիններին՝ իրենց պաշտոնական կայքում տեղեկատվությունը տեղադրելու համար։ Առաջարկում եմ կարգավորել, թե ինչպես է իրականացվելու գնորդից վտանգավոր արտադրանքի հետկանչը (հետկանչի կարգը):
	Ընդունվել է

	7․ Նախագծի հավելվածի N 1-ի 7-րդ կետի համաձայն՝ վտանգավոր արտադրանքի թերությունները վերացնելու անհնարինության դեպքում տնտեսավարող սուբյեկտը գնորդին փոխհատուցում է հետ կանչված արտադրանքի արժեքը, որից հետո այն ոչնչացվում կամ օգտահանվում է 30 աշխատանքային օրվա ընթացքում, մինչդեռ պարզ չէ, թե որ դեպքում է վտանգավոր արտադրանքը ոչնչացվում, իսկ որ դեպքում՝ օգտահանվում: Բացի այդ, Նախագծով կարգավորված չէ օգտահանման կամ ոչնչացման ընթացակարգը, եղանակը, կազմվող փաստաթղթերի ցանկը:
	Ընդունվել մասամբ 
Արտադրանքի այդ մասով կարգավորումները նախատեսված են «Թափոնների մասին» օրենքով։

	8․ Նախագծի հավելվածի N 1-ի 9-րդ կետի համաձայն՝ տեսչական մարմինն իրականացնում է հայտնաբերված վտանգավոր արտադրանքի ամբողջ խմբաքանակի հետկանչի վերահսկողությունը, մինչդեռ տեսչական մարմինը պետք է իրականացնի նաև վտանգավոր արտադրանքի կամ արտադրանքի խմբաքանակի իրացման կասեցման, ոչնչացման, օգտահանման նկատմամբ: 
	Ընդունվել է

	9․ Նախագծի հավելվածի N 1-ի 10-րդ կետում անհրաժեշտ է հստակեցնել, թե ում կողմից են տրվում գրավոր կարգադրագրերը և ով է սահմանում կարգադրագրի ձևը: Միաժամանակ, խնդրում եմ նախատեսել կարգավորում առ այն, որ տնտեսավարող սուբյեկտը վտանգավոր արտադրանքի հետկանչը կարող է իրականացնել նաև առանց Տեսչական մարմնի կարգադրագրի, սեփական նախաձեռնությամբ, եթե ինքն է հայտնաբերել արտադրանքի վտանգավոր լինելը։
	Ընդունվել է

	[bookmark: _Hlk160473296][bookmark: _Hlk163345626]10․  Միևնույն ժամանակ, առաջարկում եմ վերանայել Նախագծի հավելվածի N 2 սահմանված վտանգավոր արտադրանքի կամ արտադրանքի խմբաքանակի իրացման կասեցման, հետկանչման, ոչնչացման, օգտահանման ենթակա ապրանքների ցանկը, ներառելով տեխնիկական կանոնակարգման օբյեկտ հանդիսացող բոլոր ոչ պարենային արտադրանքները, հաշվի առնելով այն հանգամանքը, որ ցանկում ներառված չեն մի շարք արտադրատեսակներ, որոնց ներկայացվող անվտանգության պահանջներին չհամապատասխանելու դեպքում նույնպես կարող է վտանգավոր լինել, օրինակ՝  ավտոմոբիլային և ավիացիոն բենզինի, դիզելային և նավային վառելիքի, ռեակտիվ շարժիչների համար նախատեսված վառելիքի և մազութ, բետոնի ամրանավորման համար օգտագործվող պողպատե արտադրանքներ, ծխախոտային արտադրանք:
	Ընդունվել է

	[bookmark: _Hlk163346015]11․ Հաջորդիվ, առաջարկում եմ Նախագծով նախատեսված կարգադրագրերի տրման եզրույթները համապատասխանեցնել «Հայաստանի Հանրապետությունում ստուգումների կազմակերպման և անցկացման մասին» օրենքի 6-րդ հոդվածով սահմանված պահանջներին, առ այն՝  ստուգող մարմնի պաշտոնատար անձը ստուգման ակտի հիման վրա, օրենքով սահմանված իր իրավասությունների շրջանակներում, տնտեսավարող սուբյեկտին տալիս է հանձնարարականներ (կարգադրագրեր) բացահայտված խախտումների և թերությունների վերացման ուղղությամբ` սահմանելով ժամկետներ դրանց վերացման համար, որի կապակցությամբ հարկ է նշել, որ տեսչական մարմինը հնարավորություն չունի ստուգմամբ խախտումների արձանագրման պահից սկսած մինչև ստուգման ակտն ընկած ժամանակահատվածը հայտնաբերված վտանգավոր արտադրանքի վերաբերյալ տալ կարգադրագրեր:  
	Ընդունվել է

	ՀՀ արդարադատության նախարարություն
	17․05․2024թ․

	
	№ /27.0.01/19012-2024

	1․ «Հայաստանի Հանրապետության կառավարության 2022 թվականի սեպտեմբերի 16-ի N 1448-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի հավելվածի N 1-ի 3-րդ կետի 4-րդ ենթակետի բովանդակությունն առաջարկում ենք համապատասխանեցնել «Շուկայի վերահսկողության մասին» օրենքի 3-րդ հոդվածի 1-ին մասի 4-րդ կետին:
Միաժամանակ, հավելվածի N 1-ի 3-րդ կետում «խախտումներն» բառն անհրաժեշտ է փոխարինել «խախտումներն» բառով: 
	Ընդունվել է

	2․ Հավելվածի N 1-ի 6-րդ կետում անհրաժեշտ է հստակեցնել «համապատասխան փաստաթուղթ» ձևակերպումը:
	Ընդունվել է

	3․ Հավելվածի N 1-ի 7-րդ և 12-րդ կետերում առաջարկում ենք նախատեսել նաև գնորդին հետ կանչված արտադրանքի արժեքի փոխհատուցման ժամկետը:
	Ընդունվել է

	Միաժամանակ, Հավելվածի N 1-ի վերոգրյալ կետերի կարգավորումների համաձայն՝ վտանգավոր արտադրանքի թերությունները վերացնելու անհնարինության դեպքում տնտեսավարող սուբյեկտի կողմից այն ոչնչացվում կամ օգտահանվում է 30 աշխատանքային օրվա ընթացքում։ 
 Այս առումով հարկ ենք համարում նշել, որ անհրաժեշտ է հստակեցնել, թե ո՞ր դեպքերում է վտանգավոր արտադրանքը ոչնչացվում, իսկ ո՞ր դեպքերում՝ օգտահանվում, քանի որ նախագծի կարգավորման առարկան է նաև վտանգավոր արտադրանքի կամ արտադրանքի խմբաքանակի ոչնչացման, օգտահանման հիմքերի և դեպքերի սահմանումը:
Նշվածի կապակցությամբ անհրաժեշտ է նկատի ունենալ «Նորմատիվ իրավական ակտերի մասին» օրենքի 12-րդ հոդվածի 1-ին մասի կարգավորումը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	Ընդունվել է


	4․ Հավելվածի N 1-ի 13-րդ կետում անհրաժեշտ է «դիմումով» բառը փոխարինել «դիմումի հիման վրա» բառերով:
	Ընդունվել է

	5․ Հավելվածի N 1-ի 15-րդ կետում առաջարկում ենք հստակեցնել, թե ի՞նչ եղանակով է համապատասխան տեսչական մարմնի ղեկավարը վերացնում սահմանափակող միջոցները:
	Ընդունվել է

	6․ Հավելվածի N 2-ի 11-րդ կետից հետո անհրաժեշտ է կիրառել «:» կետադրական նշանը:
	Ընդունվել է

	Հայաստանի Հանրապետության վարչապետի աշխատակազմ
(Ֆինանսատնտեսագիտական)
	03․07․2024թ․

	
	№02/16.6/22994-2024

	1. Նախագծի 1-ին կետի 2-րդ ենթակետով հաստատվող N 2 hավելվածով նախատեսվում է հաստատել վտանգավոր արտադրանքի կամ արտադրանքի խմբաքանակի իրացման կասեցման, հետկանչման, ոչնչացման, օգտահանման ենթակա ապրանքների ցանկը, սակայն հասկանալի չէ թե ինչ սկզբունքով և առաջնահերթությամբ են ընտրվել Հավելված 2-ում ներառված ապրանքները: Հետևաբար առաջարկում ենք վերոնշյալ տեղեկատվությունը ներառել հիմնավորման մեջ՝ նշելով նաև թե արդյոք հետագայում նախատեսվում է ցանկում ներառված ապրանքների ընդլայնում:
	Ընդունվել է
Համապատասխան պարզաբանումը ներառվել է հիմնավորման մեջ։

	2. Նախագծի 1-ին կետի 1-ին ենթակետով հաստատվող N 1 hավելվածի (այսուհետ՝ Հավելված) 3-րդ կետով սահմանվում են վտանգավոր արտադրանքի իրացման կասեցման, հետկանչման, ոչնչացման, օգտահանման հիմքերը, սակայն հասկանալի չէ ինչ է իրենից ենթադրում 3-րդ ենթակետը՝ այն է. փաստաթղթային, չափման միջոցի կիրառում:
	Չի ընդունվել
Արտադրանքի՝ որևէ խմբի դասակարգման համար անհրաժեշտություն է առաջանում նաև չափման միջոցներով որոշել տվյալ արտադրանքի խմբին պատկանելիությունը (ինչպես օրինակ ցածրավոլտ արտադրանքի դեպքում չափման միջոցով՝ վոլտմետրով, արտադրանքի վոլտաժի չափումը)։

	3. Առաջարկում ենք հստակեցնել Հավելվածի 5-րդ կետի 3-րդ ենթակետում որ պետական մարմիններին է տեղեկացվում արտադրանքի վտանգավոր լինելու մասին (օրինակ՝ մարմինները, որոնք արտադրանքից բխող վտանգը նվազեցնելու կամ զսպելու վերաբերյալ գործողություններ կատարելու լիազորություն ունեն): 
	Չի ընդունվել
Հաշվի առնելով, որ ցանկի հավելված 2-ում ներառված արտադրանքի վերահսկողության համար պատասխանատու են տարբեր տեսչական մարմիններ՝ համաձայն Հայաստանի Հանրապետության կառավարության 2015 թվականի հունվարի 30-ի N 71-Ն որոշման։ Հաշվի առնելով վերոնշյալը կոնկրետ տեսչական մարմին առանձնացնելու անհրաժեշտությունը բացակայում է։

	4. Առկա  է հակասություն Հավելվածի 7-րդ և 12-րդ կետերի միջև, մի դեպքում վտանգավոր արտադրանքի թերությունները վերացնելու անհնարինության դեպքում նշվում է հետկանչված արտադրանքի փոխհատուցման կամ օգտահանման մասին, իսկ մյուս դեպքում՝ սեփական միջոցներով փոխհատուցման և օգտահանման մասին:
	Ընդունվել է

	5. Առաջարկում ենք հստակեցնել թե կապի ինչ միջոցներով է նախատեսվում սպառողին տեղեկացնել Հավելվածի 8-րդ կետով նախատեսվող քայլերի մասին:
	Չի ընդունվել
Տեղեկատվությունը տրամադրվելու է այն կոնտակտային տվյալներով, որոնք նշված կլինեն տնտեսվարող սուբյեկտի արտադրանքի մակնշված կամ ուղեկցող փաստաթղթերում, ինչպես նաև տեսչական մարմինների կայքէջում նշված տվյալներում՝ կապի և հեռահաղորդակցության միջոցներով (հեռախոս, հեռապատճեն, էլ․ փոստ)։

	6. Առաջարկում ենք հստակեցնել արդյոք նույնական իմաստ ունեն Հավելվածում օգտագործվող «սպառող» և «գնորդ» բառերը:

	Ընդունվել է

	7․ Հավելվածի 14-րդ կետով սահմանվում է, որ գրավոր հանձնարարականի (կարգադրագրի) կատարման վերաբերյալ տեսչական մարմիններին սահմանված ժամկետում գրավոր չտեղեկացնելը համարվում է հանձնարարականի (կարգադրագրի) չկատարում: Սակայն պարզ չէ հանձնարարականի (կարգադրագրի) չկատարումը ինչ հետևանքներ է առաջացնում և որոնք են լինելու տեսչական մարմնի հետագա գործողությունները:
	Ընդունվել է

	Տեսչական մարմինների աշխատանքների համակարգման գրասենյակ
	

	1․ Նախագծի հավելվածի 3-րդ կետում որպես արտադրանքի իրացման կասեցման, հետկանչման, ոչնչացման, օգտահանման հիմքերն սահմանվում են այն խախտումներն ու թերությունները, որոնք հայտնաբերվել են լաբորատոր փորձարկումների արդյունքով, արտաքին զննության արդյունքով, փաստաթղթային, չափման միջոցի կիրառման միջոցով, մարդու առողջությանը և անվտանգությանը, շրջակա միջավայրին, այդ թվում՝ բուսական և կենդանական աշխարհի պահպանությանը վնաս պատճառելու արձանագրված դեպքերով։ Հարկ է նկատի ունենալ, որ արտադրանքի իրացման կասեցման, հետկանչման, ոչնչացման, օգտահանման հիմքերն ըստ էության օրենսդրությամբ սահմանված պահանջների խախտումներն են, իսկ դրանց՝ դրույթում թվարկված հայտնաբերման միջոցները սահմանված են Շուկայի վերահսկողության տեսչական մարմնի ստուգաթերթերում, և Նախագծում բովանդակային առումով որևէ բեռ չեն կրում։ Ուստի առաջարկում ենք դրանք հանել, քանի որ Շուկայի վերահսկողության տեսչական մարմնի ստուգաթերթերում հետագայում նաև փոփոխություններ կատարելու արդյունքում դրանք կարող են փոփոխվել կամ լրացվել։

	Չի ընդունվել
Վտանգավոր արտադրանքի կամ արտադրանքի խմբաքանակի իրացման կասեցման, հետկանչման, ոչնչացման, օգտահանման ենթակա ապրանքների ցանկը, հիմքերը և դեպքերը, կարգը սահմանելու անհրաժեշտությունը պայմանավորված է «Շուկայի վերահսկողության մասին» օրենքի 7-րդ հոդվածի 1-ին մասի 4-րդ կետի պահանջով և տվյալ որոշման բովանդակությամբ։

	[bookmark: _Hlk160461999][bookmark: _Hlk158999233][bookmark: _Hlk160535784][bookmark: _Hlk159000148]2. Նախագծի հավելվածի 4-րդ կետով սահմանվում է վտանգավոր արտադրանքի իրացման կասեցման, հետկանչման, ոչնչացման, օգտահանման դեպքերը տեսչական մարմինների կողմից վերահսկողության արդյունքով արձանագրված խախտումները և արտադրողի (առաքող, վաճառող, ներմուծող) (այսուհետ՝ տնտեսավարող սուբյեկտներ) կողմից հայտնաբերված խախտումները։ Առաջարկում ենք հստակեցնել, թե որ դեպքերում է իրացում ենթակա կասեցման, իսկ որ՝ հետկանչման, օգտահանման  կամ ոչնչացման:  
	Չի ընդունվել
Նախագծի հավելվածի 4-րդ կետով սահմանվում են վտանգավոր արտադրանքի իրացման կասեցման, հետկանչման, ոչնչացման, օգտահանման դեպքերը, իսկ 7-րդ կետով  սահմանվում են  համապատասխան  ընթացակարգերը։

	Իրավաբանական
	

	1․ Նախագծի 1-ին կետի 1-ին ենթակետով հաստատվող N 1 հավելվածի (այսուհետ՝ Հավելված) 2-րդ կետով սահմանվում է, որ վտանգավոր արտադրանքի հետկանչի կազմակերպման՝ ստուգման ակտի հիման վրա կազմված հանձնարարականները (կարգադրագրերը) արձակում է Հայաստանի Հանրապետության շուկայի վերահսկողության տեսչական մարմինը և Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմինը՝ յուրաքանչյուրն իր իրավասության շրջանակներում (այսուհետ՝ տեսչական մարմին): Մինչդեռ, կարծում ենք՝ նշված կարգավորումը դուրս է Նախագծի (Կառավարության որոշման) կարգավորման առարկայի շրջանակից. ուստի՝ դրա նախատեսումը սույն Նախագծում հիմնավոր չէ:
	Ընդունվել է մասամբ
Ֆինանսատնտեսական նախարարական կոմիտեի նիստի շրջանակներում կայացված որոշման համաձայն՝ նախագիծը լրամշակվել է՝ Հայաստանի Հանրապետության շուկայի վերահսկողության տեսչական մարմնի և Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնի փոխարեն նշելով «համապատասխան լիազոր տեսչական մարմինը (այսուհետ՝ տեսչական մարմին):»:
Ավելացվել է նաև վերահսկողություն իրականացնելու համար լիազորող նոր նորմ։

	2. Հավելվածի 3-րդ և 4-րդ կետերով սահմանվում են վտանգավոր արտադրանքի իրացման կասեցման, հետկանչման, ոչնչացման, օգտահանման ընդհանրական բնույթի հիմքեր ու դեպքեր: Մինչդեռ, հաշվի առնելով նշված ընթացակարգերի տարբերությունները, կարծում ենք՝ կա դրանից յուրաքանչյուրի առանձնահատկությունների հաշվառմամբ առանձին հիմքեր ու դեպքեր սահմանելու անհրաժեշտություն:
	Չի ընդունվել
Հավելվածի 3-րդ և 4-րդ կետերով սահմանվող վտանգավոր արտադրանքի իրացման կասեցման, հետկանչման, ոչնչացման, օգտահանման հիմքերը և դեպքերը ներառվել են խախտումների ու թերությունների  հնարավոր տարբերակների նկարագրությամբ, իսկ դեպքերի առանձնահատկությունները հստակ կներկայացվեն արդեն յուրաքանչյուրի խախտման կամ թերության հայտնաբերման արձանագրության մեջ։
Միաժամանակ հարկ է նշել, որ նույնաբովանդակ կարգավորումների և մոտեցումների այս տարբերակը ցուցաբերվում է նաև ԵԱՏՄ անդամ հանդիսացող այլ երկրներում ևս։

	3. Հավելվածի 7-րդ և 12-րդ կետերի միջև առկա ներքին հակասությունն ունի շտկման կարիք, քանի որ մի կետում վտանգավոր արտադրանքի թերությունները վերացնելու անհնարինության դեպքում նշվում է հետկանչված արտադրանքի փոխհատուցման կամ օգտահանման, իսկ մյուս կետում՝ փոխհատուցման և օգտահանման մասին:
	Ընդունվել է

	4. Հավելվածի 15-րդ կետի համաձայն՝ գրավոր հանձնարարականով (կարգադրագրով) նախատեսված սահմանափակող միջոցները վերացնում է համապատասխան տեսչական մարմնի ղեկավարը` տնտեսավարող սուբյեկտի դիմումով՝ հանձնարարականի (կարգադրագրի) կատարման ստուգման դրական արդյունքների հիման վրա՝ անհապաղ չեղյալ ճանաչելով հետկանչի վերաբերյալ հանձնարարականը (կարգադրագիրը)։ Մինչդեռ, որոշակիացված չէ, թե հանձնարարականի (կարգադրագրի) չեղյալ ճանաչումը ինչ օրենսդրական ակտի հիման վրա է իրականացվելու՝ նկատի ունենալով այն հանգամանքը, որ ինչպես «Վարչարարության հիմունքների և վարչական վարույթի մասին», այնպես էլ «Տեսչական մարմինների մասին» օրենքներով նախատեսված չէ հանձնարարականը, այսինքն՝ վարչական ակտը չեղյալ ճանաչելու իրավական մեխանիզմ:
	Ընդունվել է



